Waxaad Ubaahantahay Inaad Ka Ogaatid Lacagta Lagubixiyo
Dugsiyada Hoose iyo kuwa Sare

Dugsiyada iyo gudoonada dugsiyada  Ontario waxay leeyihiin siyaasado kala duwan oo lacagta looga qaado ardayda ka qayb qaadanaya barnaamijyada la xiriira waxbarashada.
Kuwaani waa jawaabihii ku saabsanaa su’aalo aad qabti kartid:

Noocyada lacagta lagu bixiyo dugsiyada iyo waxaad ka qaban kartid   

Muddada sannad dugsiyeedka ee uu ilmahaagu ku jiro dugsiga, waxa lagu waydiini-doonaa lacag la xiriirta waxyaalo kale duwan. Taas oo ku xiran nooca kharashka, waxa jira siyaabo aad u heli kartid kaalmo hadii aanad awoodin inaad bixisid lacagtaas.     

· Qalabka dugsiyada, boorsooyinka dhabarka, iyo waxyaalo kale
Waalidiinta waxa laga sugayaa inay siiyaan ilmahooda waxyaabaha ay ka midyihiin boorsooyinka dhabarka, boorsada qadada lagu qaato iyo kabo ay ku dhex joogaan dugsiga. Dugsiyada qaarkood waalidiinta waxa la siiyaa liis uu ku qoranyahay dugsiga alaabtiisu (qalin rasaas, xusuus qor, xabag (kollo), iwm) oo looga baahanyahay inay u soo gadaan caruurtooda. Liistadu way kale duwantahay dugsi kasta.
Hadii aanad awoodin inaad gadatid qalabkaas, waxa jira dhawr barnaamijyada beesha katirsan oo kaa caawin kara. Waxaad ka heli kartaa macluumaadka barnaamijyadaas xarumaha kaydka ee beesha, goobaha, wax lagu caabudo, ururo dhaqameedka ama dugsiyada.I

· Kaydka (levee) qalabka dugsiyada
[image: image2.wmf]Dugsiyada qaarkood waxa waalidiinta laga codsadaa inay mar-kaliya lacag bixiyaan, sida badan waxa loo yaqaan (levee). Dugsigu wuxu lacagyaas ku soo iibiyaa qalab jumlad ah oo kadib ardayda loo qaybiyo. Waalidiinta waxa badanaa la waydiiyaa inay u soo gadaan ilmahooga waxyaabaha ay ka midyihiin boorsooyinka dhabarka, boorsada qadada lagu qaato iyo kabo ay ku dhex joogaan gudaha.  

Hadii aanad awoogdin inaad bixisid lacagtaas (levee), waxa mararka qaarkood jira kabitaan-dhaqaale oo laga helo dugsiga. Hadii aanad hubin cid aad kala hadashid, la xiriir ruux aad ku kalsoon-tahay (maamulaha, macalin, ruux ka tirsan xafiiska, sarkaalka xiriirinta dhaqamada kale duwan (MLO), macalinka luqada Af-Ingriiska ee labaad dhiga (ESL), dugsi / waalid ka tirsan golaha, waalid jooga dugsiga) waa inaad waydiisaa iyaga waxa uu nidaamka dugsigu yahay.
· Caano, barnaaijyada qadada iyo wax-qabadka ka baxsan manhajka dugsiga
[image: image3.wmf][image: image4.wmf]Dugsiyada qaarkood waxay  bixiyaan barnaamijyo siyaado ah oo lacag la bixiyo. Tusaale ahaan waxa kamid ah : barnaamijka caanaha, barnaamijka qadada, saacada qadada iyo waxqabad-yada ururada dugsiga (oo ay kamid yihiin ciyaaraha isboortiga, kooxaha iyo faxshaxanimada).
Dugsiyada qaarkood  waxay qooysaska raba inay ka soo qaybgalaan laakiin aan awoodi Karin lacagta,waxay u-fidiyaan kabitaan-dhaqaale. Dugsiyo kalane waxay u arkaan barnaamij-yadaas kuwa “dheeraad ah” umana fidiyaan caawimo  kabitaan-dhaqaale.

· Wax yaabaha looga hadlayo shir ama kulan, jadwalada iyo waxyaabo dheeraad ah oo wax-lagubarta
[image: image6.wmf][image: image7.wmf]Dugsiyada qaarkood waxay ka codsadaan  waalidiintu inay lacag ka bixiyaan wax-yaalo kale iyo wax-qabadyo kale oo kaalmeeya waxbarashada ilmahooga. Ku waasina ay kamid yihiin : wax-yaabaha looga hadlayo shir ama kulan, jadwalada, buugta lagu shaqeeyo (ee kaaba buugta wax-lagabarto), nuqulo, qalabka sayniska, iyo qalabka xirfada.
Sharciga waxbarashada ee Ontario {s. 170 (1) 13} wuxuu digayaa   inaanay qasab ku ahayn  ardaydu inay ka bixiyaan lacag  qalabka ama barnaamijyada looga baahan yahay kana mid ah manhajka dugsiga.
Hadii aanad awoodin inaad lacagtan bixin kartid, waxad kala hadli kartaa una sharxi karta xafiiska dugsiga inaanad bixin Karin, waxanad waydiisaa wixii fursado kale ah ee jira. Waxa kale oo aad codsan karta inaad la kulantid shaqaalaha xafiiska ama maamulaha , si aad xaala-daada gaarka ah aad ugala hadashid.
Hadii aad ku heshiin kari-waydaan adiga iyo dugsigu, waxad la xiriirtaa ammaano-hayeha (trustee) dugsiga ee ka masuulka ah dugsiga ilmahaaga.

Ammaan-hayeha gudoonka dugsigu waa mid ay dadweynaha xaafado si dimoqraadi ah u doorteen.Waxanu xiriiriyaa beesha iyo nidaamka dugsiga.

Waxad ka heli-kartaa website ka qofka ah ammaan-hayeha dugsiga ama kula xiriir telefoon. Waxa kale oo aad waydiin kartaa qof kale oo aad ku kalsoon tahay oo dugsigiina katirsan.

· Goobaha Safarada
[image: image8.wmf]Waalidiinta waxa badanaa la waydiiyaa inay lacag ka bixiyaan goobaha safarada ilmahoogu taga-yaan xiliyada sannad dugsiyeedka. Inay bixiyaan lacag iyo in kale waxay ku xirantahay in safardu kamid-yihiin manhajka iyo in kale.
Hadii safarku uu kamid-yahay manhajka, waxa bixinaya sharciga waxbarashada ee Ontario, lacag bixintu khasab maaha. Hadii aanad lacagta bixin Karin, waxad la xiriirtaa dugsiga, si aad u eegtid wuxuu kuu samayn karo. Hadii aad ku heshiin kari waydaan adiga iyo dugsigu, waxad la xiriirtaa ammaan-hayeha (trustee) dugsigaaga.
Hadii safaku aanu kamid-ahayn manhajka, waa”dheeraad”. Dugsiyada qaarkood waxay fidiyaan kabitaan-dhaqaale si ay ardayda oo idil uga qayb-qaadato. Dugsyada qaarkoodna ma bixiyaan kabitaan-dhaqaale.
Maxaa Dhacaya Hadii Aan Lacagta Bixin-waayo?                                                      

Siday wax noqon karaani way kale duwanaan-kartaa, Waxanay ku xirantahay noocyada lacagta la bixiyo iyo dugsiga ilmahaagu tago.
· Xaaladaha kuwa “dheeraadka” ah (sida caanaha, barnaamijyada qadada, barnaamijyada dheeraadka ka ah manhajka iyo goobaha safarada), waxa la arkaa inuuna ilmahaagu ka qaybqaadan. Waxad tijaabisaa inuu dugsigu hayo kabitaan-dhaqaale. Dugsigu kuma khasbana inuu u fidiyo caawimo kabitaan-dhaqaale kharash –yadaas.
· Waxyaalaha ka tirsan manhajka iyo kuwa khibrad waxbarasho laga helayo (wax yaabaha looga hadlayo shir ama kulan, jadwalada, iyo qaybo ka tirsan goobaha safarada), kuwaas waxa loo aqoonsanyahay mid hadii la rabola bixiyo sida xeerka waxbarashada Ontario dhigayo. Ilmahaaga looma diidi-karo inuu ka qaybqaato ama lagama hor-istaagi karo isaga / iyad. Hadii loo diidoisaga ama iyadu inay ka qayb-qaataan ama la sska-hortaago, waxad la xiriirtaa dugsiga oo klana hadal xaala-daada. Hadii aad ku heshiin kari waydaan adiga iyo dugsigu, waxad la xiriirtaa ammaan-hayeha (trustee) dugsigaaga.  

Macluumaadkan waxa soo diyaariyay Guddiga Qorshaynta arimaha Bulshada ee Ottawa
Mashruuc Caruurta iyo Beelo







